
WALES IN VENICE

...the rest

IS smoke
HELEN SEAR

Mae’r Cyfansoddwr Matt Lovett yn s6n am ei broses o greu’r sain ar
gyfer Company of Trees Helen Sear

Mae pob sain a recordiwyd yn sain a newidiwyd: mae’r weithred o ail-gyflwyno
digwyddiad acwstig hyd yn oed trwy ei recordio a’i chwarae yn 6l yn newid yr hyn
rydym yn gwrando arno yn sylfaenol. Mae Company of Trees, trwy roi amlygrwydd i’r
broses drawsffurfiol hon fel rhan o’i estheteg weledol, yn dirgrynu @’'r modd y gall
trawsffurfio sain i wahanol raddau effeithio ar ein profiad o wrando. Roedd y
cyfarwyddyd i weithio gyda recordiadau maes o adar yn canu a choed yn cael eu
torri mewn coetir yn Sir Fynwy yn caniatau archwilio’r broses hon trwy gyfansoddi
sain, yn gyfochrog a set o ddelweddau sydd yn gyfarwydd ac, ar yr un pryd, wedi eu
dryllio gan olygu soetropig a haenu trwchus. Gallwn weld a chlywed Company of
Trees, ond heb wybod yn iawn ar beth rydym yn edrych a pha seiniau rydym yn eu
clywed.

Mae’r gwaith sain hefyd yn archwilio gwahanol gyflwyniadau o amser. Yn eu hanfod,
mae ffilm a fideo yn caniatau i ni brofi o leiaf ddwy ffurf ar amser ar yr un pryd, er
enghraifft, lle caiff cyfres o ddelweddau sy’n darlunio diwrnod yn mynd heibio eu
torri i gydfynd a darn o gerddoriaeth sy’n para 30 eiliad. Mae Company of Trees yn
gweithio i greu profiad amlochrog o amser: rydym yn teimlo amser yn mynd heibio,
ac yn edrych ar amser yn mynd heibio. Mae defnydd Helen Sear o olygu eiliad-hollt,
a’r cylchredau a’r llinellau rhythmig o amser sy’n deillio o hynny yn fy atgoffa i o
gyfansoddiadau cynnar Steve Reich yn seiliedig ar batrymau cyfnodol. Yn y darnau
hynny, mae’r melodiau sy’n deillio o gyfres gyfnewidiol o ddrylliau melodiaidd haenog
yn creu ymdeimlad cryf o gyflymderau a chylchedau amser lluosog. Ar yr ystyr
honno, mae’r sain yn aml yn ymateb i’r rhythmau sy’n gweithredu o fewn y deunydd
gweledol, ac yn adeiladu arnynt i esgor ar fframiau amser amrywiol o fewn y darn yn
ei grynswth. Mae’r cydosodiadau cyfnewidiol a gynhyrchir gan gydrannau gweledol a
seiniol Company of Trees wedi arwain at brofiad lle caf fy mod, ar 6l gwylio’r darn
droeon fel cyfrannwr i’r project, yn gweld a chlywed persbectifau newydd o fewn y
darn o hyd.

